
Тэр хэн бэ?- Тэр ямар вэ? 
 
Бурхан бидэнд Өөрийгөө илчлэхийг маш их хүсдэг. Түүгээр ч барахгүй Бичээс дээр Тэр 
Өөрийн дүр төрхийг бичиж үлдээсэн. Бид мэргэн ухааны сүнс болон илчлэлтийн төлөө 
залбирч (Еф 1:17), нуугдсан эрдэнэсийг хайж эхлэл үед Бурханы шинж чанарын талаар 
бичигдсэн ишлэл гэлтгүй Библийн хуудас бүрээс Түүнийг олж харах болно.  Эдгээр 
түүхүүд нь Бурхан хэрхэн үйлддэг зарчим болон Тэр хүн төрөлхтөнтэй хэрхэн харилцдаг 
талаар гарах болно. Библи дээр бичигдсэн тушаалууд нь Бурхан юуг хүлээн авдаг болон 
юуг эрхэмлэдэг болохыг харуулсан юм. Харин амлалтууд нь Түүний хүсэл буюу Бурхан 
бидний төлөө юу хийхийг хүсдэгийг дүрслэн харуулсан байна. Мөн сайнмэдээний 
номууд Есүс Бурхан Аавын зан чанарыг хэрхэн илчлэн харуулсан талаар бичигдсэн 
байдаг. Үүний сацуу эш үзүүллэгүүд нь Түүний мөнхийн ялалт болон урт хугацааны 
төлөвлөгөөг илчилдэг. Бусад арга замаар Бурхан бидэнтэй амьд харилцаатай байхыг 
хүсдэг. Тэр бидний Аав, Хүргэн хүү, Найз, талх, гэрэл болон хайр гэж хэлж байна. “Би 
чиний хувьд ийм бөгөөд үүнээс ч илүү юм. Би чиний хувьд төгс бөгөөд хамгийн 
тохиромжтой арга зам юм.” 
 
 Түүнийг таньж мэдэх нь баримт, нотолгоог судлахаас ч илүү. Харин бид өдөр 
бүрийн амьдралдаа Тэр Өөрийгөө хэрхэн илчилж байгааг мэдэх, мэдрэх хэрэгтэй. 
Түүнийг Бурхан Аав хэмээн хүлээн авах нь нэг зүйл. Харин Түүнийг “Миний Аав” гэж 
хүлээн авах нь бас нэг өөр хэрэг. Дуулал ном дээр Давид миний Бурхан, миний Хаан, 
миний үүрдийн хувь, миний Аварга, миний Хоньчин, миний гэрэл, миний хүч, миний 
чөлөөлөгч, миний бамбай гэж Бурханы талаар хэдэн удаа хэлснийг олж хараарай. Бид 
Түүний зан чанар болон бидэнтэй харилцах харилцааны талаар бясалгах тусам Түүнийг 
илүү их магтаж, найдаж мөн Түүнд дуулгавартай байдаг. “Нэрийг тань мэдэгсэд 
Танд найдна.” Дуулал 9:10. “Харин Бурханаа мэдэгч ард түмэн хүчирхэг болж, үйлдэл 
хийнэ.” Даниел 11:32  
 
Асуудал, хэрэгцээ, сорилт, хангалтгүй байдал бүрт Бурхан бидний ялалтын уухайг 
хардаг. Иер 17:5-8 дээр бид хэрэгцээгээ хангахын тулд хэн нэгэн эсвэл ямар нэгэн 
харагдах зүйлд найдахаас илүү Бурханыг эрэлхийлэх үед юу болохыг харуулдаг. Бид 
амьдралаа өөрсдийн мэдрэмж, чадвар болон бусдын хийж чадах зүйлс хийгээд Сатаны 
худал хуурмаг дээр босговол хатаж гундсан, тодорхой бус замаар явах ба урам хугарал, 
хуурамч яллалтаар дүүрэн зусардмал амьдрал биднийг хүлээх болно. Харин бид Бурхан 
хэн болох,  ямар зан чанартай, бидний төлөө Тэр юу хийсэн мөн хийхээр бэлтгэсэн гэдэг 
бат бөх, яруу алдарт бодит байдал дээр өөрсдийн амьдралыг босгох хувь заяатай хүмүүс 
билээ.  
 
Бурхан биднээс өөрсдийн хүсэл хийгээд найдварынхаа гол төвд Өөрийг нь байлгахыг 
хүсдэг. Бид: 

1. Бүхнээс илүү Бурханыг мэдэх мэдлэгээ тэлэхээр эрэлхийлэх. Бидэнд хэрэгтэй үед 
ч, хэрэггүй мэт санагдах үед ч Түүнийг амьдралынхаа гол зорилго болгон 
эрэлхийлэхээр шийдвэр гаргах, сонгох. Ийнхүү амьдрахад тань туслах үндсэн 
гурван зааврыг Бурхан бидэнд өгчээ. Түүний Үг, Ариун Сүнс болон өдөр бүрийн 
амьдралын туршлага. Үүгээр  ч барахгүй Тэр маш олон амлалтууд болон үлгэр 
жишээг бидэнд мэдүүлсэн. Хос 6:3, Иер 29:13, Сур 2:1-6, Гэт 33:13, Дуу 27:4, 
63:1-3, Фил 3:10  

2. Түүний хэн болохыг таньж мэдсэн энгийн мэдлэг дээрээ тулгуурлан өнөөдөр ч 
Түүнд найд. Бурханд найдахын тулд заавал Түүнийг илүү их таньж мэдтэлээ 
хүлээх шаардлагагүй. Өөрт тулгарч буй асуудал, хэрэгцээ шаардагдаж буй талбар 



дээрээ яг одоо Түүний элбэг хангалуунаар дүүргэгдэхийн тулд тунхагла. Тэгээд 
Түүнийг илүү их мэдэх тусам бидний найдвар илүү гүнзгий, мөн тууштай болох 
болно.  

 
Дараах хэсэг Түүнийг эрэлхийлэхэд тань тус болох байх. “Миний Эзэн болон Би” гэсэн 
тэмдэглэлийн дэвтэртэй болоорой. Бид Бурхан хэн болох мөн Бурхан ба хүмүүсийн 
харилцаа ямар байх талаар хэсэг зүйлсийг жагсаан хавсаргалаа. Цаг хугацаа өнгөрөхөд 
та ч мөн өөрөө илүү ихийг олж мэдэж, суралцах байх. Нэг сэдэв сонгож тунгаан бодно 
уу. Өгөгдсөн ишлэл болон таны өөрийн олж мэдсэн ишлэл бүрийг тунгаан бодох үед 
Бурхан Өөрийн хэн болохыг илчлэх ичлэлийн төлөө залбираарай. Танд хамгийн их 
таалагдсан, туссан ишлэлийг дэвтэртээ бичнэ үү. Сэдэв бүр дээр бүрэн судлал хийж, 
тэдгээрийг нэг нэгээр нь судалж эхэлнэ үү. Сэдэв бүрийн дор залбирч, тунгаан бодсон 
ишлэлээ бичих нь Чимээгүй цаг хийх, номлол сонсох болон найзуудтайгаа хуваалцахад 
тань хэрэг болж магад.   
 
Бурханы зан чанар, харилцааны арга барил болон шинэ сэдэв бүрийг шинэ хуудас дээр 
хийх нь дараа тухайн сэдвийн дагуу ишлэл нэмж бичих зайг хадгалах юм. Бичвэрээс 
Бурханы талаар шинэ зүйл олж мэдэх бүртээ дахин нэг хуудас нээж, тэмдэглэнэ үү. 
Хуудсын ар талыг иш татсан эх сурвалж, иш татсан хүн, ажиглалт болон Үгийг хэрхэн 
хэрэгжүүлж болох талаар бичнэ үү. Шинэ хуудас нэмэгдэж, хуучин хуудас дээр нэмж 
бичих бүрт уг дэвтэр нь дараа харж сэргээх, итгэлээ хүчирхэгжүүлэх ба Бурханыг 
магтахад тань маш хэрэгтэй тэмдэглэл болох юм. Дараа нь хэрэглэхэд хялбар болгохын 
тулд дэвтэртээ цагаан толгойн дарааллын дагуу бичнэ үү. “Түүнчлэн тэдний зүрх нь 
урамшиж, хайранд холбогдсоноор тэд бүрэн дүүрэн ойлголтын бүх баялгийг мөн 
Бурханы нууцын мэдлэг болох Христийг олж аваасай гэж хүсэж байна. 3 Христ дотор 
мэргэн ухаан болоод мэдлэгийн бүх эрдэнэс нуугдсан байдаг.” Кол 2:2-3 Филипп 

